
Gezurraren 
txapeldun 

TXILLARDEGI / Hizkuntzalari eta idazlea 

1968ko abuztuaren 2an ETAk 
Melitón Manzanas komisa-
rioa hil zuen Irunen. 

PNVren erantzuna ez zen 
luzatu: «la muerte de Man-
zanas es consecuencia de un 
asunto de faldas». Burukideen 
esanetan ETArik egon ere ez 
baitzegoen, gona-kontua izan 
behar... 

Hori bakarrik ez. Leizaolak esan zuenez, 
ezinezko zen euskal indar baten ekintza izatea: 
«siendo yo el lendakari, como soy, hubiera es-
tado informado». 

Hori bakarrik ez. Korrika eta muturka Lon-
dresa bidali zuen Donostiako burukide bat (or-
durako Caracasa joana); eta honek Thamesko 
hiriburuko irratitik hau esan zuen: «No es 
cierto que el policía Manzanas haya muerto 
víctima de ETA»... 

1969ko hastapenetan EBBk bere «bertsio» 
ofizialari eusten zion oraindik: «asunto turbio 
de faldas y contrabando». Eta siglako h i r u le-
trak ez ziren oso oso berandu arte azaldu ere: 
«Puede haber un cierto etismo vago entre los 
jóvenes. Pero ETA no existe»... 

Gaur irribarrez gogorazten ditugu berri 
hauek. Baina totalitarismo guztien ezaugarri 
nagusia izan da beti Kondaira Partido-aren inte-
resen arabera berridatzi nahi izatea. 

ETA PNV, betidanik totalitarista eta fatxa 
funtsean, betikoan dago. Eta oso bereziki eta 
nabarmenki urte hauetako Kondaira berridatzi 
nahi du. Berridazketa honen ardatzak bi urrats 
ditu. 

Lehenengoan errealitatea bera gaitzesten da: 
euskaldunok ez dugu sekula indarra erabili po-
litika alorrean (Zumalakarregi, Mina, Santa 
krutz, Lizartza, Harizpe, eta abar, martzianoak 
ziren). Bigarrenean ezker abertzale osoaren 
eragina ukatzen da: azken urte hauetako piz-
kunde osoa PNVren emaitza da: euskal literatu-
raren loraldia, euskara batua, euskal kanta be-
rria, intsumisioa, borroka anti-nuklearra, den-
dena, EBBk bultzatua izan da. 

ETA? Ezker Abertzalea? «Connais pas!». 


